UTHM PERKASA PEMBELAJARAN INDUSTRI MELALUI LAWATAN KE MyBIM

MALAYSIA & PUSAT IBS CIDB

KUALA LUMPUR, 9 Mei 2025

Fakulti Pengurusan Teknologi dan Perniagaan (FPTP), Universiti Tun Hussein Onn Malaysia
(UTHM) meneruskan komitmennya dalam memperkukuh jalinan akademik-industri melalui satu

lawatan industri ke MyBIM Malaysia dan Pusat IBS CIDB.

Lawatan ini melibatkan penyertaan seramai 30 orang terdiri daripada pensyarah dan pelajar
Jabatan Pengurusan Pembinaan. la bertujuan memberi pendedahan secara langsung terhadap
amalan terbaik dalam penggunaan teknologi Building Information Modelling (BIM) dan sistem
Industrialised Building System (IBS), selari dengan keperluan Revolusi Industri 4.0 dan dasar

pengukuhan TVET negara.

Sepanjang program, peserta telah diberi taklimat oleh pihak MyBIM mengenai fungsi pusat tersebut
sebagai hub latihan dan pensijilan profesional dalam bidang BIM. Seterusnya, lawatan ke Pusat IBS
CIDB di Jalan Chan Sow Lin memberi peluang kepada peserta untuk menelusuri aplikasi sebenar
teknologi IBS melalui pameran dan demonstrasi komponen pembinaan yang digunakan secara

meluas dalam industri semasa.

Ketua Jabatan Pengurusan Pembinaan, FPTP menyatakan bahawa inisiatif ini memberi nilai
tambah kepada pengalaman pembelajaran pelajar serta membantu pensyarah mengikuti
perkembangan semasa dalam bidang pengurusan pembinaan. "Keterlibatan secara langsung
dengan pemain industri amat penting dalam memastikan pengajaran sentiasa relevan dan berimpak

tinggi," ujarnya.



FPTP merakamkan setinggi-tinggi penghargaan kepada CIDB E-Construct Sdn Bhd (pengendali
MyBIM Malaysia) dan CIDB IBS Sdn Bhd (pengendali Pusat IBS CIDB) atas kerjasama erat serta
sokongan padu yang diberikan dalam menjayakan lawatan ini. Sumbangan kedua-dua anak
syarikat CIDB ini amat bermakna dalam memperkasa hubungan akademik-industri, sekaligus
membuka lebih banyak ruang kerjasama dalam bidang penyelidikan, latihan dan pembangunan
profesional. Komitmen mereka turut menyumbang kepada usaha UTHM dalam merealisasikan

aspirasi sebagai peneraju kecemerlangan pendidikan tinggi teknikal di Malaysia.

